
Tagsima B

A.L. 349 tal-2024

ATT DWAR TAXXA FUQ IL-VALUR MIZJUD
(KAP. 406)

Regolamenti tal-2024 li jemendaw it-Tlettax-il Skeda li tinsab mal-
Att dwar Taxxa fuq il-Valur Mizjud

BIS-SAHHA tas-setghat moghtija bl-artikolu 75 tal-Att dwar
Taxxa fuq il-Valur Mizjud, il-Ministru responsabbli ghall-finanzi
ghamel dawn ir-regolamenti li gejjin:-

1. (1) It-titolu ta’ dawn ir-regolamenti hu r-Regolamenti tal-
2024 1i jemendaw it-Tlettax-il Skeda li tinsab mal-Att dwar Taxxa fuq
il-Valur Mizjud u dawn ir-regolamenti ghandhom jinqraw u jinftiechmu
haga wahda mat-Tlettax-il Skeda li tinsab mal-Att dwar Taxxa fuq il-
Valur Mizjud, hawn aktar ’il quddiem imsejha t-"Tlettax-il Skeda".

(2) L-ghan ta’ dawn ir-regolamenti hu li:

(a) jittrasponu d-dispozizzjonijiet tad-Direttiva tal-
Kunsill (UE) 2020/285 tat-18 ta’ Frar 2020 1i temenda d-
Direttiva 2006/112/KE dwar is-sistema komuni ta’ taxxa fuq il-
valur mizjud fir-rigward tal-iskema specjali ghall-imprizi z-
zghar u r-Regolament (UE) Nru 904/2010 fir-rigward tal-
kooperazzjoni amministrattiva u l-iskambju ta’ informazzjoni
ghall-finijiet tal-monitoragg tal-applikazzjoni korretta tal-iskema
specjali ghall-imprizi z-zghar; u

(b) jintroducu titjib tekniku ghad-dispozizzjonijiet
ezistenti li jinsabu fit-Tlettax-il Skeda.

(3) Dawn ir-regolamenti ghandhom jidhlu fis-sehh fl-1 ta’
Jannar 2025.

2.  Il-partita 2 tat-Tlettax-il Skeda ghandha tigi sostitwita bil-
partita gdida 1i gejja:

Titolu, ghan u
bidu fis-sehh.

"Obbligu li tinhareg ricevuta

2.  Bla hsara ghad-dispozizzjonijiet 1-ohra ta’ din
l-Iskeda, kull persuna li taghmel provvista, hlief fejn
tehtieg 1i tohrog fattura ta’ taxxa fir-rigward ta’ tali
provvista, ghandha tohrog ricevuta fiskali skont din I-
Iskeda ghall-kumpens lilha mhallas ghal dik il-provvista u
tali ricevuta fiskali ghandha, sakemm ma tkunx inharget
qabel ikun sar il-hlas, tinhareg u tinghata lill-persuna li
tkun ghamlet il-hlas jew lill-persuna li tkun irc¢eviet il-
provvista minnufih wara li jkun sar il-hlas, sal-limitu
kopert minn tali hlas:

Izda fir-rigward tal-provvista li ghaliha ma jsir
l-ebda hlas izda li titqies li tkun maghmula bi hlas skont it-
Tieni Skeda, ir-ricevuta fiskali ghandha tinhareg fid-data li
fiha ssir dik il-provvista:

Izda wkoll id-dispozizzjonijiet ta’ din il-partita
ma ghandhomx japplikaw ghal provvisti li huma ezenti bla
kreditu skont it-Taqsima Tnejn tal-Hames Skeda ghajr
provvisti msemmija taht il-partita 16(1) tat-Taqsima Tnejn
tal-imsemmija Skeda.".

